
ᑐᓴᒐᒃᓴᖅ ᓴᖅᑭᑕᖅ 
 

ᓴᖅᑭᑕᐅᑲᐅᑎᒋᔭᕆᐊᓕᒃ 

 

 

ᓴᖅᑭᑕᐅᔪᖅ ᐅᓂᒃᑳᑎᒍᑦ ᓱᕈᖅᑎᕆᓂᐅᔪᒧᑦ ᖃᐅᔨᓴᕐᓃᕐᒥᑦ ᓄᓇᕘᒥ   
 

ᐃᖃᓗᐃᑦ, ᓄᓇᕗᑦ (ᔫᓂ 28, 2012) – ᐅᓂᒃᑳᑦ ᑐᙵᕕᓖᑦ ᐱᓂᐅᔪᕕᓂᕐᓂᑦ ᑖᒃᑯᑎᒎᓇᖅ  

ᐋᓐᓂᐊᖃᖅᑕᐃᓕᒪᑎᑦᑎᔨᒃᑯᑦ ᖃᐅᔨᓴᕐᓂᖏᑦᑎᒍᑦ ᐃᓄᖕᓂᑦ ᑕᑯᒃᓴᐅᑎᑦᑎᖕᒪᑦ ᑕᒪᒃᑯᐊ ᓂᕿᓪᓚᑦᑖᑦ ᐊᖑᔭᐅᓂᑯᑦ 

ᓂᕿᑦᑎᐊᕙᐅᓂᖏᓐᓂᒃ ᑎᒥᒧᑦ ᐱᒻᒪᕆᐅᓪᓗᑎᒃ ᐱᔭᐅᖃᑦᑕᕆᐊᖏᑕ ᖃᓄᐃᖏᑦᑕᕆᐊᖃᕐᓂᕐᒧᑦ ᐊᒻᒪᓗ 

ᐋᓂᐊᖅᑖᖅᑕᐃᓕᒪᔾᔪᑕᐅᓪᓗᑎᒃ ᐊᓐᓂᐊᕈᑕᐅᖏᓐᓇᓕᕋᔭᖅᑐᓂᒃ.   ᐅᓂᒃᑳᒥ ᑕᑯᒃᓴᐅᑎᑦᑎᖕᒪᑦ ᐃᓄᐃᑦ ᓴᖅᑭᔮᕐᒪᑕ 

ᑕᒪᒃᑯᓄᖓ ᐹᑕᓖᓄᑦ ᐃᓚᐅᕈᑕᐅᕙᒃᑐᑦ ᐊᔾᔨᖏᓐᓄᑦ ᓱᐴᖅᑐᖃᑦᑕᕐᓂᕐᒥᑦ, ᐊᒻᒪᓗ ᓇᑦᑏᑦ ᑎᖑᖏᑦ ᐱᑕᖃᕐᔪᐊᕐᒪᑕ 

ᑯᓯᖅᓯᐊᕐᒥᒃ (mercury). 

 

ᐃᓄᖕᓂᒃ ᖃᐅᔨᓴᖅᑎᓪᓗᒋᑦ 2007-2008-ᒥ ᓱᕈᖃᕐᒪᖓᒧᑦ ᖃᐅᔨᓴᕐᓂᕐᒥ ᓄᓇᕘᒥ ᑲᒪᒋᔭᐅᓚᐅᖅᓯᒪᔫᖅ 

ᑲᑐᔾᔨᖃᑎᒌᖕᓂᐅᔪᑎᒍᑦ ᓄᓇᕘᒥ ᒐᕙᒪᒃᑯᓪᓗ (GN), ᓄᓐᕙᐆᒥ ᑐᙵᕕᒃᑯᑦ (NTI), ᐊᒻᒪᓗ ᖃᐅᔨᓴᖅᑏᑦ McGill 

ᓯᓚᑦᑐᓴᕐᕕᒡᔪᐊᖓᓂᑦ, ᓯᓚᑦᑐᓴᕐᕕᒡᔪᐊᖅ ᑐᕌᓐᑑᒥ ᐊᒻᒪᓗ ᓯᓚᑦᑐᓴᕐᕕᒡᔪᐊᖅ ᐋᑐᕚᒥ. ᐃᓄᐃᑦ ᖃᐅᔨᓴᖅᑕᐅᓚᐅᖅᑐᑦ 

ᓴᖅᑭᔮᕐᓂᖏᓐᓄᑦ ᑕᒪᒃᑯᓄᖓ ᓴᕕᕋᔭᖕᓄᑦ ᐊᔾᔨᒌᖏᑦᑐᓄᑦ ᐊᒻᒪᓗ ᓱᕈᕈᑕᐅᕙᓪᓕᐊᖏᓐᓇᕈᓐᓇᖅᑐᑦ ᓱᕈᕐᓗᐃᑦ. 

ᖃᐅᔨᓴᕐᓂᐅᔪᖅ ᐃᓄᖕᓂᒃ ᖃᐅᔨᓇᓲᑕᐅᓚᐅᖅᑐᖅ ᖃᓄᐃᓐᓂᖏᓐᓂᒃ ᐋᓂᐊᖃᖅᑕᐃᓕᒪᓂᖅᑎᒍᑦ ᐊᒻᒪᓗ ᐃᓅᕕᒋᔭᖏᑦ 

ᓇᔪᖅᖢᒋᑦ ᓄᓇᕗᒻᒥᐅᑦ.   

 

“ᑭᖑᓪᓕᖅᐹᕆᓗᒍ ᐃᑲᔫᑏᑦ ᓂᕆᖃᑦᑕᕐᓂᕐᒧᑦ ᓂᕿᓪᓚᑦᑖᓂᒃ ᑖᓕᖅᑎᑦᑎᔫᔭᕐᒪᑦ ᐊᑦᑕᕐᓇᖅᑑᓄᑦ ᓱᕈᕐᓗᖕᓄᑦ 

ᓄᓇᕗᒻᒥᐅᓄᑦ. ᑭᓯᐊᓂ, ᖃᐅᔨᓚᐅᖅᑐᒍᑦ ᐹᑕᓖᓄᑦ ᐃᓚᐅᕈᑕᐅᕙᒃᑐᑦ ᐊᔾᔨᖏᓐᓄᑦ ᓴᖅᑭᔮᕐᓂᖅ ᐊᒃᑐᐊᔪᖅ 

ᓱᐴᖅᑐᖃᑦᑕᕐᓂᒥᑦ ᐊᒻᒪᓗ ᓇᑦᑏᑦ ᑕᒪᒃᑯᐊ ᑎᖑᖏᑦ ᑯᓯᖅᓯᐊᖃᕐᓂᖏᓐᓄᑦ (mercury) ᐊᖏᔪᒻᒪᕆᖕᒥᒃ, ᐅᖃᖅᑐᖅ 

ᐃᖢᐊᖅᓴᐃᔨᒻᒪᕆᒃ ᓚᐅᕆ ᓵᓐ, ᑐᖁᔾᔪᑕᐅᔪᓐᓇᖅᑐᓂᒃ ᓱᕈᕐᓂᒃ ᖃᐅᔨᓴᖅᑎᒻᒪᕆᒃ ᑕᐃᑲᓂ ᓯᓚᑦᑐᓴᕐᕕᒡᔪᐊᒥ ᐋᑐᕚᒥ, 

ᐊᒻᒪᓗ ᖃᐅᔨᓴᖅᑎᐅᖃᑕᐅᓪᓚᕆᒃᑐᖅ ᖃᐅᔨᓴᕐᓂᐅᔪᒥ.   “ᖃᐅᔨᔭᑦᑕ ᐃᓚᖓᒍᑦ, ᐃᓐᓇᐃᑦ ᑕᒪᕐᒥᑲᓴᒃ 

ᐃᓱᒫᓗᓗᐊᕆᐊᖃᙱᑦᑐᑦ ᓱᕈᕐᓗᖕᓂᒃ ᓂᕿᓪᓚᑦᑖᓃᑐᓂᒃ ᐱᔾᔪᑎᖃᕐᓗᑎᒃ.”     

 

“ᐊᑐᕐᓂᐊᖅᑕᕗᑦ ᑕᒪᓐᓇ ᖃᐅᔨᔭᐅᔪᑕᐅᔪᖅ ᑖᑯᓇᙵᑦ ᐃᓄᐃᑦ ᖃᐅᔨᓴᖅᑕᐅᓂᖏᓐᓂᑦ ᐅᔾᔨᕈᓱᓕᖅᑎᑦᑎᓇᓱᖕᓂᕐᒧᑦ 

ᒫᓐᓇᐅᔪᖅ ᐋᓂᐊᖃᖅᑕᐃᓕᒪᓂᕐᒧᑦ ᐱᕚᓕᖅᑎᑦᑎᓇᓱᕐᓂᕐᒧᑦ ᐱᓕᕆᐊᑎᒍᑦ,” ᐅᖃᖅᑐᖅ ᐋᓂᐊᓯᐅᑎᒻᒪᕆᒃ ᔨᐅᕈᑏᓐ 

ᐋᔅᐳᐊᓐ, ᐋᓂᐊᓯᐅᑎᒻᒪᕆᒃ ᐋᓂᐊᖃᕐᓇᙱᑦᑐᓕᕆᔨᒃᑯᓐᓂ ᐃᓄᓕᕆᔨᒃᑯᓐᓂᓗ.   

“ᐅᓂᒃᑳᓂ ᓇᓗᓇᐃᖅᓯᓯᒪᖕᒪᑦ ᓄᓇᕗᒻᒥᐅᑦ ᑲᔪᓯᑎᑦᑏᓐᓇᕐᒪᑕ – ᓂᕆᔭᐅᔭᕆᐊᖃᖅᐸᒃᑐᑦ ᓂᕿᓪᓚᑦᑖᑦ 

ᖃᓄᐃᓐᓐᓇᙱᑦᑐᑦ ᐊᒻᒪᓗ ᓂᕿᑦᑎᐊᕙᐅᓪᓗᑎᒃ ᑎᒥᒧᑦ. ᓂᕿᓪᓚᑦᑖᑦᑕᐅᖅ ᐃᓕᖅᑯᓯᒃᑯᑦ ᐱᒻᒪᕆᐅᒋᔭᐅᕗᖅ ᐃᓄᖕᓂᑦ. 

ᖃᓄᐃᓐᓂᐅᓯᒪᔪᑦ ᐱᒻᒪᕆᐅᕗᑦ ᐱᔪᓐᓇᖅᑎᑦᑎᖕᒪᑕ ᐃᓄᖕᓂᒃ  ᓄᓇᕘᒥ ᓂᕈᐊᕈᓐᓇᕐᓂᕐᒧᑦ ᓂᕿᓂᒃ ᐱᔪᒪᔭᒥᓂᒃ.  

ᑕᒪᒃᑯᐊ ᖃᐅᔨᔭᐅᔪᑦ ᐃᒪᐃᔾᔪᑎᒋᒃᑲᓐᓂᕆᐊᖃᓕᖅᑕᕗᑦ ᓱᐴᖅᑐᖃᑦᑕᙱᓐᓂᖅᓴᐅᓕᕐᓗᑕ.” ᐅᖃᖅᑐᖅ ᓈᑕᓐ ᐆᐱᑦ, ᓐᑎ-

ᑯᓐᓂ ᑐᑭᒧᐊᒃᑎ ᐃᓄᓕᕆᓂᕐᒧᑦ ᐊᒻᒪᓗ ᐃᓕᖅᑯᓯᕐᓄᑦ ᐱᕙᓪᓕᐊᓂᕐᒧᑦ.   

 

ᑐᙵᕕᖃᖅᖢᑎᒃ ᖃᐅᔨᔭᐅᔾᔪᑕᐅᔪᓂᒃ, ᐊᕐᓇᑦ ᓄᑕᕋᖅᑖᕈᓐᓇᖅᑐᑦ ᓄᑕᕋᒃᓴᖃᑐᐃᓐᓇᕆᐊᓖᑦ, ᐸᕐᓇᒃᓯᒪᔪᑦ 

ᓄᑕᕋᒃᓴᖃᕐᓂᕐᒧᑦ, ᐅᕝᕙᓘᓐᓃᑦ ᓄᑕᕋᒃᓴᓖᑦ ᓂᕆᖃᑦᑕᕆᐊᖃᙱᑦᑐᑦ ᓇᑏᑦ ᑎᖑᖏᓐᓂᒃ ᐱᑕᖃᕐᔪᐊᕐᓂᖏᓐᓄᑦ 

ᑯᓯᖅᓯᐊᒥᒃ (mercury). ᑭᓯᐊᓂᓕ, ᓇᑦᑏᑦ ᓂᕿᖏᑦ ᖃᓄᐃᖏᑦᑐᖅ ᓂᕆᖃᑦᑕᕐᓗᒋᑦ.    

  

ᐃᓄᖕᓂᒃ ᖃᐅᔨᓴᕐᓂᐅᓚᐅᖅᑐᖅ 2007-2008-ᒥ ᑮᓇᐅᔭᖃᖅᑎᑕᐅᓚᐅᖅᑐᖅ ᐊᒻᒪᓗ ᐃᑲᔪᖅᑐᖅᑕᐅᓪᓗᓂ ᐅᑯᓇᙵᑦ: 

ᓄᓇᕘᒥ ᒐᕙᒪᒃᑯᓐᓂᑦ (GN), ᓄᓇᕘᒥ ᑐᙵᕕᒃᑯᓐᓂᑦ (NTI), ᐅᑭᐅᖅᑕᖅᑐᒥ ᓱᕈᖅᓯᒪᔪᓕᕆᓂᕐᒧᑦ ᐱᓕᕆᐊᒃᑯᑦ, 

ᐋᓂᐊᖃᕐᓇᙱᑦᑐᓕᕆᔩᑦ ᑲᓇᑕᒧᑦ, ᒐᕙᒪᑐᖃᒃᑯᑎᒍᓪᓗ ᐅᑭᐅᖅᑕᖅᑐᒥ ᐱᕙᓪᓕᐊᓂᕐᒧᑦ ᑲᓇᑕᒥ, ᑲᓇᑕᒥᐅᑕᑦ 

ᐱᓕᕆᕝᕕᒡᔪᐊᖅ ᖃᓄᐃᖁᔨᙱᓐᓂᕐᒧᑦ ᖃᐅᔨᓴᕐᕕᒃ, McGill ᓯᓚᑦᑐᓴᕐᕕᒡᔪᐊᖓᑦ, ᓯᓚᑦᑐᓴᕐᕕᒡᔪᐊᖅ ᐅᐊᖕᓇᖓᓂ British 

Columbia, ᓯᓚᑦᑐᓴᕐᕕᒡᔪᐊᖅ ᑐᕌᓐᑐᒥ, ᐊᒻᒪᓗ ᓯᓚᑦᑐᓴᕐᕕᒡᔪᐊᖅ ᐋᑐᕚᒥ.   

 
 

   
 

### 
 

ᑐᓴᒐᒃᓴᓄᑦ ᖃᐅᔨᒋᐊᕐᕕᒃ: 

 

ᕌᓐ ᕗᐊᓯᓐᒃ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 

ᓄᓇᕗᑦ ᒐᕙᒪᖓ 

ᐅᖄᓚᐅᑦ: (867) 975-5710 

ᐃᕐᙲᓐᓇᖅᑕᐅᑦ: rwassink@gov.nu.ca 

  

ᑭᐅᕆ ᒪᑲᓚᔅᑭ 

ᑐᑭᒧᐊᒃᑎ ᑐᓴᒐᒃᓴᓕᕆᓂᕐᒧᑦ 

ᓄᓇᕘᒥ ᑐᙵᕕᒃᑯᑦ ᑎᒥᖓᑦ 

ᐅᖄᓚᐅᑦ: (867) 975-4914 

ᐃᕐᙲᓐᓇᖅᑕᐅᑦ: kmccluskey@tunngavik.com  

